55. stjórnarfundur LSE - símafundur - 28. september 2010 kl. 15:30
Dagskrá:

1. Fundargerð síðasta fundar.

2. JL- skýrsla, umsögn.

3. Tillögur fyrir aðalfund.

4. JB-nefnd, Edda greinir frá stöðu mála.
5. Önnur mál.


1. Kl. 15:30 setti formaður, Edda fundinn og bauð alla velkomna. En mættir til símafundar auk hennar voru Anna Ragnarsdóttir, Björn B. Jónsson, Ásvaldur Magnússon og Reynir Ásgeirsson sem reit fundargerð. Fundargerð síðasta fundar lögð fram, samþykkt og undirrituð.
2. Rætt var um umsögn stjórnar Landssamtaka skógareigenda, Félags skógarbænda á    Austurlandi,  Félags skógareigenda á Suðurlandi, Félags skógarbænda á Norðurlandi, Félags skógarbænda á Vesturlandi      og  Félags skógarbænda á Vestfjörðum um drög að stefnumörkun ríkisstjórnar Íslands í skógrækt, „Skógar og skógrækt – Stefna Íslands.” Björn upplýsti að stefnan væri mörkuð til ársins 2010. Hann mun senda umsögnina öllum félögum skógarbænda, landbúnaðar- og umhverfisráðuneytum og Skógrækt ríkisins.

3. Samþykkt var að leggja eftirfarandi tillögur fyrir aðalfundinn í Reykholti:
1. tillaga;
,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010, samþykkir að haldin verði ráðstefna í tengslum við aðalfund LSE.”
Greinargerð:

Undanfarin ár hefur verið haldin metnaðarfull ráðstefna í skógrækt hér á landi. Ráðstefnan hefur að miklu leyti verið stíluð inn á svið fagfólks. Skógareigendur telja því tímabært að haldin verði ráðstefna þar sem einvörðungu verði höfðað til fagsviðs skógareigenda. Ráðstefnan yrði haldin á sama stað og aðalfundur LSE er haldinn og er ætlaður tími frá 10:00 til 16:00 fyrri dag aðalfundarins.

2. tillaga;
,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010 samþykkir að farið verði í verkefni með LbhÍ sem á að tryggja meiri uppskeru ísl. skóga. Verkefnið yrði unnið á nokkrum árum.”
Greinargerð:

Mikilvægt er að fjármagn sem er ætlað í nytjaskógrækt nýtist sem best. Til að tryggja að skógar framtíðarinnar uppskeri sem mest og tryggi þannig ásættanlega innkomu fyrir alla aðila, þá er lagt til að farin verði svipuð leið og þekkist í nágrannalöndum okkar til að auka afkastagetu skóganna. Má í því sambandi nefna  verkefnið í Svíþjóð ,,Krafsamlig skog.” 
3. tillaga;
,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010 samþykkir að hefja stórsókn í ræktun jólatrjáa. Gert yrði 12 ára ræktunarplan sem ,,hópverkefni” fyrir væntanlega jólatrjáabændur.”

Greinargerð:
Undanfarin ár hefur komið í ljós að ísl. ræktunaraðilar eru ekki að framleiða það magn af jólatrjám sem þarf til að metta markaðinn. Mikilvægt er því að áhugasamir skógareigendur hefjist handa við akurræktun jólatrjáa undir handleiðslu færustu sérfræðina á því sviði. LSE gegni forustuhlutverki í þessu átaksverkefni og leiði það sem hópverkefni áhugasamra skógarbænda. 

4. tillaga;

,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010 fagnar verkefninu „Skógargull” sem LSE hefur haft forgöngu um. Jafnframt hvetur fundurinn til að hraðað verði vinnu við lokafrágang og útgáfu verkefnisins, en um leið að unnið verði að framkvæmd einstaka þátta þess.”
5. tillaga;

,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010 samþykkir að átak verði gert í þróun og markaðssetningu ísl. viðarafurða.”
Greinargerð:

Nú þegar eru að falla til viðarnytjar úr ísl. skógum. Mikilvægt er að LSE hafi forgöngu um markaðssetningu og úrvinnslu úr timbri. Afkoma skógareigenda á eftir að byggjast að verulegu leyti á hvernig til tekst að selja afurðir skóganna. Það er því mikilvægt að hafist verði handa með markvissa vinnu við afurðaþátt skógareigenda sem snýr að timbri.

6. tillaga;

,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010 leggur til við stjórn LSE að hún hafi forgöngu um endurskoðun á SKÓGRÆKT  - Í SÁTT VIÐ UMHVERFIÐ, LEIÐBEININGAR UM NÝRÆKTUN SKÓGA . Tryggja þarf að reglurnar falli  betur að nytjaskógrækt, en gerir í dag.”

7. tillaga;

,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010 samþykkir að unnið verði að stefnumörkun 2011 til 2015 fyrir LSE. Stefnumörkunin verði lögð fyrir aðalfund LSE 2011.”

Greinargerð:
LSE hefur samþykkt stefnumörkun fyrir árin 2000 til 2005 og síðan aftur fyrir árin 2005 til 2010. Tímabært er því að endurskoða stefnuna  fyrir árin 2011 til 2015.

8. tillaga;
,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9.  október 2010 samþykkir að skora á umhverfisráðherra að láta fara fram  endurskoðun á lögum um Viðlagatryggingu Íslands þar sem gert yrði ráð fyrir að vátryggingu á skógum  fylgi vátryggingarvernd af völdum tjónsatburða, sem Viðlagatrygging Íslands hefur með að gera.”
Greinargerð: 
Undanfarin ár hefur LSE unnið að brunavörnum og brunatryggingu á skógum. Þeirri vinnu er að mestu lokið en ekki er hægt að ljúka þeirri vinnu að fullu fyrr en viðurkenning fæst fyrir að brunatrygging skóga gildi um leið sem vátryggingarvernd annarra tjóna en skógarelda.

9. tillaga;

,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010, samþykkir eftirfarandi fjárhagsáætlun fyrir starfsárið 2011:

Rekstrartekjur:                                            
     2011
          2009

         

Félagsgjöld                                                     
900.000
      608.000
    

Ýmis framlög                                                 
300.000
      337.416


Vaxtatekjur                                                   
            300.000
      240.163
    

Ríkisframlag                                                           7.000.000             7.000.000     

Tekjur alls                                                             8.500.000             8.435.579     

Rekstrargjöld
Kostnaður vegna aðalfunda                                       800.000
     888.000
   

Stjórnar- og fundakostnaður                                   1.000.000
  1.408.821


Ráðstefnur og námskeið                                            100.000
       13.800      
  

Þróunarvinna                                                          2.000.000    
     585.314   
  

Rekstur skrifstofu                                                   4.000.000
  3.182.571       

Blaðaútgáfa                                                               250.000
     665.460
      

Annað                                                                        320.000    
     263.686
           

Vaxta- og bankakostnaður                                          30.000                  20.318  
        

Gjöld alls                                                               8.500.000             7.028.050        
Rekstrarhagnaður (tap)                              
           0             1.407.529
10. tillaga;
,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9. október 2010, samþykkir að stjórn LSE fái þóknun fyrir árið 2011 sem hér segir:

Formaður                            120.000                              120.000

Gjaldkeri                               90.000                               90.000

Aðrir stjórnarmenn                80.000                             240.000

---------------------------------------------------------------------------

Stjórnarlaun samtals                                                    450.000

11. tillaga;

,,Aðalfundur Landssamtaka skógareigenda (LSE), haldinn í Reykholti Borgarfirði , 8. og 9.  október 2010, samþykkir að félagsgjöld verði 1.500.”
4. Edda sagði frá gangi mála í Jóns Birgis nefnd. Stefnt er að síðasta fundi    nefndarinnar á morgun, 29. september.

5. Önnur mál voru engin og fundi slitið kl. 17:05.







Reynir Ásgeirsson, ritari
